
“НАВОШТА КАГОСЬЦІ 
ШУКАЦЬ?”

Так  вырашыла  Палата 
прадстаўнікоў  Нацыяналь
нага  сходу  на  пазачарговай 
сесіі, што адбылася 14 верас
ня.  За  гэтае  рашэнне  аднага
лосна  прагаласавалі  ўсе  108 
дэпутатаў,  якія  прысутнічалі 
на сесіі.

Як  паведамляе  дзяржаў
нае інфармацыйнае агенцтва 
БелТА, “пры вызначэнні даты 
выбараў  Пастаянная  камісія 
па  дзяржаўным  будаўніцтве, 
мясцовым  самакіраванні  і 
рэгламенце зыходзіла з таго, 
как  забяспечыць  максімаль
ны ўдзел грамадзян у выбар
чай  кампаніі  і  правесці  яе  ў 
зручны  для  выбаршчыкаў 
час.  Правядзенне  выбараў 
да  канца  года  дазволіць  без 
страты  часу  літаральна  з  па
чатку  2011  года  прыступіць 
да  ажыццяўлення  задач 
с а ц ы я л ь н а  э к а н а м і ч н а га 
развіцця на чарговы год і пя
цігоддзе”. 

Дэпутат Уладзімір Здановіч 
пайшоў  далей.  Ён  перакана
ны,  што  насельніцтва  ў  сваёй 
большасці  разумее,  што  ад 
дабра  дабра  не  шукаюць:  “У 
нас  няма  ніводнага  чалавека, 
які  б  галадаў,  быў  бы  абарва
ны і паразуваны. Усё гэта таму, 
што ў краіне адчуваецца рука 
сапраўднага,  дбайнага  гаспа
дара. Вы ведаеце, аб кім я гава
ру. Дык навошта тады кагосьці 
шукаць?”

З  гэтым  меркаваннем  па
гаджаюцца  не  ўсе.  Паводле 
апошняга  сацыялагічнага 
апытання  НІСЭПД,  дзеючы 
прэзідэнт  мае  рэйтынг  у  45 
адсоткаў.  У  яго  канкурэн
таў  падчас  гэтай  выбарчай 
кампаніі  рэйтынг  на  парадкі 

ніжэйшы,  але…  Дарэчы,  зма
гацца  з  цяперашнім  прэзідэ
нтам  збіраюцца:  старшыня 
Ліберальнадэмакратычнай 
партыі  Сяргей  Гайдукевіч 
(ён  спрабуе  стаць  прэзідэн
там  ужо  ў  трэці  раз  і  лічыць, 
што  мае  моцныя  пазіцыі  па 
ўсіх напрамках), кіраўнік гра
мадзянскай  кампаніі  “Еўра
пейская  Беларусь”  Андрэй 
Саннікаў,  намеснік  старшыні 
Партыі  БНФ  Рыгор  Кастусёў, 
сустаршыня  аргкамітэта  па 
стварэнні  партыі  “Беларус
кая  хрысціянская  дэмак
ратыя”  Віталь  Рымашэўскі, 
намеснік  старшыні  Беларус
кай  партыі  “Зялёныя”  Юрый 
Глушакоў,  намеснік  старшыні 
Аб’яднанай  грамадзянскай 
партыі  Яраслаў  Раманчук, 
эканаміст  Віктар  Цярэшчан
ка.  Аляксандр  Мілінкевіч,  на 
момант, калі падпісваўся гэты 

нумар, над магчымасцю свай
го ўдзелу ў вабарах усё яшчэ 
думаў.

І КРУЦІСЯ ЗА 60 ТЫСЯЧ 
ДОЛАРАЎ

У  Выбарчым  кодэксе  напі
сана,  што  цяпер  кандыдат  у 
прэзідэнты  можа  мець  свой 
індывідуальны выбарчы фонд, 
максімальны  памер  якога  не 
павінен перавышаць у пералі
ку  на  долары  35  тысяч  “зялё
ных”.  Акрамя  таго,  дзяржава 
прадастаўляе  кандыдатам 
у  прэзідэнты  каля  25  тысяч 
долараў.  Так  што  жадаючы 
перамагчы  на  выбарах  можа 
легальна патраціць на зборш
чыкаў  подпісаў,  агітацыйную 
літаратуру і г.д. усяго 60 тысяч 
долараў.

КІНЬ
ЦЫГАРЭТУ!

ЗБЕГЧЫ 
Ў ГОРАД

ЯК КЛАПОЦЯЦЦА
ПРА ЛЁГКІЯ
СТУДЭНТАЎ

15,3% 
ПРАМЫСЛОВЫХ 

ПРАДПРЫЕМСТВАЎ 
— СТРАТНЫЯ

У Беларусі за студзень 
– ліпень 2010 года 
чыстыя страты маю-
ць 308 прамысловых 
прадпрыемстваў, альбо 
15,3% ад іх агульнай 
колькасці, паведамляе 
Нацыянальны статыс-
тычны камітэт.

Сума  чыстых  страт  прад
прыемстваў  склала  450,8 
млрд  рублёў,  што  на  32,1% 
менш, чым за адпаведны ле
ташні  перыяд.  Найбольшыя 
сумы  чыстых  страт  у  прад
прыемстваў  электраэнер
гетыкі,  машынабудавання, 
харчовай, лёгкай прамысло
васці.

Рэнтабельнасць  рэаліза
ванай прадукцыі, паслуг, ра
бот склала 10,1%, рэнтабель
насць продажаў — 7,7%.

Вышэйшая  за  сярэднюю 
рэнтабельнасць  па  пра
мысловасці  адзначалася 
на  прадпрыемствах  меды
цынскай  прамысловасці 
(29,6%),  горнашахтавага 
машынабудавання  (28,9%), 
хімічнай  прамысловасці 
(22,8%),  гарбарнай,  футра
вай  і  абутковай  прамысло
васці (18,7%).

 ПАДЗЕЯ

ЗА 300 ТЫСЯЧ
ВЁСКУ НЕ
ЎРАТУЕШ

Заканчэнне на стар. 3

БЕЛАРУСКАЯ ГАЗЕТА

КАЛІ ХАПАЮЦЬ ЗА 
РОЗНЫЯ ЧАСТКІ ЦЕЛА
19 снежня ў нашай краіне павінны прайсці прэзідэнцкія выбары.

Напярэдадні прэзідэнцкіх выбараў у нашай краіне Расія і 
Еўразвяз глядзяць па-рознаму на Беларусь

СВЯТЛАНА КАЛІНКІНА,  
ШЭФ-РЭДАКТАР “НАРОДНАЙ ВОЛІ”: 

“ВЫНІК ПРАДКАЗАЛЬНЫ” 
— Я думаю, што вынік прадказальны, і мяркую, што выбараў 

як такіх увогуле не будзе. Гэта будзе імітацыя кампаніі падліку. 
Калі  адбудуцца  нейкія  масавыя  пратэсты,  то  ў  апазіцыі  ёсць 
магчымасць  дабіцца  змен  і  таго,  каб  сапраўдныя  выбары  былі 
прызначаны не на 19 снежня, а на больш позні тэрмін. Гэта мак
сімальны  вынік,  якога  можна  дасягнуць.  У  дыктатурах  вельмі 
рэдка здараюцца масавыя акцыі пратэсту. Тым больш што выба
ры прызначаны на зіму. Тым больш што загадзя пачалася маса
вая кампанія запалохвання людзей і актыву. Я думаю, што акцыі 
пратэсту будуць. Але ў сувязі з тым, што выбары ў снежні, гэта, 
зразумела, не будзе нечым шматтысячным. Але ў любым выпад
ку  тое,  у  якіх  умовах  прызначаны  гэтыя  выбары,  азначае,  што 
наша краіна ўваходзіць у сур’ёзны перыяд палітычнага крызісу. 
І калі ў Расіі і Еўропе гэтыя выбары будуць прызнаны недэмак
ратычнымі, а Аляксандр Лукашэнка — нелегітымным, то, на мой 
погляд, гэта будзе вельмі моцным штуршком для змены ўлады.

АЛЕСЬ АНЦІПЕНКА, ФІЛОСАФ: 

“НЕ ВЕРЦЕ ТЫМ, ХТО КАЖА,  
ШТО ЗАЎТРА РЭЖЫМ АБРЫНЕЦЦА”

— Абсалютна прадказальны: Аляксандр Рыгоравіч будзе прэзі
дэнтам на чарговы тэрмін. Калі чытаеш сайт “Хартыя’97”, то склад
ваецца ўражанне, што не сёння, дык заўтра рэжым абрынецца. Не 
верце гэтым сайтам. Паглядзіце навокал. Паглядзіце на спакойнага 
беларускага селяніна, на не менш спакойнага, крыху п’янаватага 
беларускага рабочага. Схадзіце ў крамы, каб паслухаць, ці абура
ецца народ коштамі, паглядзець, што купляе. І тады такі спакой у 
душы  разальецца,  і  так  лагодна  зробіцца,  што  пачнеш  разумець 
—  Аляксандр  Рыгоравіч  у  чарговы  раз  будзе  ў  нас  прэзідэнтам. 
Але самае цікавае адбудзецца ў гэты чарговы тэрмін Аляксандра 
Рыгоравіча.  І  я  б  рызыкнуў  прадказаць,  што  існуе  высокая  вера
годнасць таго, што ён не дасядзіць свае пяць гадоў. Сітуацыя можа 
так змяніцца, што ад гэтай лагоднасці мала што застанецца. Але з 
іншага боку, усё ідзе нармальна, бо Аляксандр Рыгоравіч кантра
люе нават працэс утварэння нацыі  і паўставання новай беларус
кай палітычнай ідэнтычнасці. Галоўная праблема беларускай мен
тальнасці — стасункі з Расіяй. Пакуль не будзе ўсталявана мяжа з 
Расіяй, беларусы вечна будуць у дарозе, на ростанях. А паколькі 
Аляксандр Рыгоравіч пачаў ясна прамаўляць, што яны хочуць нас 
захапіць, то ў беларускай падсвядомасці ўжо пасяліліся антырасій
скія настроі. Так што самае цікавае будзе пасля выбараў.

УЛАДЗІМІР НЯКЛЯЕЎ, ПАЭТ: 

“ЁСЦЬ ВЯЛІКАЯ ПСІХАЛАГІЧНАЯ СТОМЛЕНАСЦЬ”.
— Вынік гэтых выбараў абсалютна прадказальны — на гэты 

раз пераможа аб’яднаная дэмакратычная беларуская апазіцыя. 
Я ўжо паўгода сустракаюся з людзьмі.  І што б мне і ўсім нам ні 
казала афіцыйная прапаганда і які б упэўнены выгляд ні рабіла 
ўлада на чале з галоўным прэтэндэнтам на яе працяг, настрой у 
грамадстве абсалютна іншы. Ёсць вялікая псіхалагічная стомле
насць, маральная найперш. Людзі стаміліся ад маны. Яны ўжо па
чалі разумець, што нічога надзвычайнага гэтая ўлада ім не дае і 
што пры лепшых эканамічных варунках і нармальных рыначных 
законах яны б маглі зарабіць не менш, а больш. Яны разумеюць: 
за тое, што ім даюць, іх змушаюць служыць. Гэта ўжо многіх, як 
кажуць маладыя людзі, дастае. Другая больш сур’ёзная рэч — 
знешнія і ўнутрыпалітычныя варункі, што склаліся на сённяшні 
момант.  Ніколі  раней  —  ні  на  мінулых  выбарах,  ні  тым  больш 
на пазамінулых — не было такога, каб знешні ціск адчуваўся не 
толькі з Захаду, але і з Усходу. 

КСЕНІЯ, СТУДЭНТКА: 

“СТО БАКСАЎ НЯЛІШНІЯ”.
—  Мне  хацелася  б  верыць,  што  вынікі  непрадказальныя 

— каб быў вельмі цікавы Новы год. Вельмі ў гэта хочацца ве
рыць. Але, калі б існаваў таталізатар, дзе прымалі б стаўкі на 
вынікі выбараў, а ў мяне б былі лішнія сто баксаў, то з мэтай 
зарабіць я паставіла б іх на Лукашэнку. Я згодная з тымі, хто 
кажа, што лёс гэтых выбараў вырашыцца на плошчы. Як было, 
напрыклад, з Віктарам Юшчанкам ва Украіне — калі на вуліцу 
выходзіць мільён людзей, то падрабіць ужо нічога нельга. А 
на плошчы ў нас, на жаль, ні мільёнам, ні ста тысячамі, ні на
ват  дзесяццю  не  пахне.  Калі  б  самы  галоўны  фігурант  гэтай 
палітычнай  кампаніі  пытаўся  маёй  парады,  я  б  параіла  яму: 
паклікаць  усё  АБСЕ  —  няхай  яны  падлічваюць  галасы,  усе 
выбарчыя  камісіі  скласці  з  назіральнікаў  —  хай  лічаць  кож
ны голас. Праўда, нават калі другі тур адбудзецца, усё роўна 
абяруць яго.

ВЫБАРЫ ПРЭЗІДЭНТА БЕЛАРУСІ ПРЫЗНАЧАНЫ  
НА 19 СНЕЖНЯ 2010 ГОДА

Пры вызначэнні даты выбараў Пастаянная камісія па 
дзяржаўным будаўніцтве, мясцовым самакіраванні і рэг-
ламенце зыходзіла з таго, каб забяспечыць максімальны 
ўдзел грамадзян у выбарчай кампаніі і правесці яе ў зруч-
ны для выбаршчыкаў час. Правядзенне выбараў да канца 
года дазволіць без страты часу на выбарчы працэс літа-
ральна з пачатку 2011 года прыступіць да ажыццяўлення 
задач сацыяльна-эканамічнага развіцця краіны на чарго-
вы год і пяцігоддзе.

 АФІЦЫЙНА

І ўсе-ткі сюрпрызаў падчас цяперашняй прэзідэнцкай кам-
паніі будзе хапаць

ЦІ ПРАДКАЗАЛЬНЫ ВЫНІК 
ПРЭЗІДЭНЦКІХ ВЫБАРАЎ?

Але для таго, каб разлічва
ць і на гэтую невялічкую па су
часных стандартах суму, трэба 
сабраць  на  сваю  карысць  як 
мінімум  100  тысяч  подпісаў, 
каб  афіцыйна  лічыцца  канды
датам у прэзідэнты.

Па  ўсемагчымых  прыкід
ках,  так  змогуць  зрабіць  23 
палітыкі.  І  гэта  пры  тым,  што 
ім  не  будуць  перашкаджаць 
збіраць  подпісы.  Найбольш 
моцнымі  палітыкамі  ад  апазі
цыі  многія  эксперты  называ
юць  Аляксандра  Мілінкевіча 
(чый  удзел,  паўторымся,  пад 
вялікім пытаннем) і Уладзіміра 
Някляева,  паэта,  які  мае  сваю 
даволі сур’ёзную структуру — 
грамадзянскую  кампанію  “Га
вары  праўду!”.  Праўда,  нацы
яналдэмакраты  лічаць,  што 
гэтая кампанія раскручваецца 
за расійскія грошы, таму стаў
ленне да яе неадназначнае. 

Безумоўна,  Аляксандр  Лу
кашэнка з’яўляецца галоўным 
фаварытам  сёлетняй  выбар
чай  кампаніі.  Сумніўна,  што 
за  тры  месяцы  яго  канкурэн
ты  здолеюць  павысіць  свае 
рэйтынгі, каб змагацца з ім на 
роўных. Да таго ж у Лукашэнкі 
вельмі  моцны  адміністрацый
ны  дый  іншыя  рэсурсы.  Але 
на гэты раз не ўсё так проста 
і прадказальна, як было ў міну
лыя прэзідэнцкія кампаніі.

ШМАТ ПАБОЧНЫХ  
СКЛАДНІКАЎ

Справа  ў  тым,  што  нека
торыя  аналітыкі,  асабліва 
расійскія,  усур’ёз  разгляда
юць  пытанне  аб  магчымым 
непрызнанні  вынікаў  прэзі
дэнцкай  кампаніі  ў  Беларусі 
расійскім  кіраўніцтвам.  Вя
дучыя  сродкі  масавай  інфар
мацыі РФ з маўклівага дазволу 
апошняга  ствараюць  вельмі 
жорсткія і крытычныя фільмы, 
перадачы і артыкулы. І гэта не 
самае горшае.

Эканаміст  Іван  Бортнік  пе
ракананы,  што  не  дарэмна 
дата выбараў была прызнача
на  менавіта  на  19  снежня  — 
да канца гэтага года: “З пачат
ку  2011  года  Беларусь  будзе 
мець новыя кошты на нафту  і 
газ, якія пастаўляе Расія. І ёсць 
меркаванне,  што  яны  будуць 
максімальна  прыбліжаны  да 
рынкавых. Аб’ём расійскай на
фты, што пастаўляецца ў нашу 
краіну без пошлін (6,3 мільёна 
тон),  згодна з раней заключа
ным  кантрактам,  не  павінен 
змяніцца. Але практыка паказ
вае, што няма кантрактаў, якія 
пры  вялікім  жаданні  нельга 
было б змяніць. Да таго ж сён
ня  дзяржава  “запампоўвае” 
велізарныя  сумы  ў  запаветны 
сярэдні  заробак  у  500  дола
раў,  у  павышаныя  стыпендыі, 
пенсіі  і  г.д.  З  эканамічнага 

пункта  гледжання,  гэтыя  кро
кі  выклікаюць  вельмі  шмат 
пытанняў: калі ў адным месцы 
нешта дабаўляецца, значыць у 
іншым з’яўляюцца страты. Ка
рацей, пасля выбараў прыйд
зецца жыць па сродках. А гэта 
значыць, што сярэднія 500до
ларавыя  заробкі  дый  іншыя 
сацыяльныя  даброты  прыйд
зецца “адкручваць” назад”.

Праўда,  паверыць  у  тое, 
што Масква не прызнае выні
каў прэзідэнцкіх выбараў у Бе
ларусі,  вельмі  складана.  Гэта 
будзе  азначаць  поўны  калапс 
у двухбаковых адносінах, што 
аўтаматычна павінна ўдарыць 
і  па  расійскаму  кіраўніцтву. 
Магчымасць  кансалідацыі 
пазіцый  Расіі  і  Еўрасаюза  па 
беларускім  пытанні  таксама 
даволі  падманная.  Еўрасаюз 
жадае,  каб  Беларусь  пачала 
на  справе  вырашаць  прабле
мы са свабодай слова, сходаў 
і г.д. Разам з тым ЕС і не ўтой
вае  свайго  жадання  вывесці 
Беларусь  зпад  занадта  моц
ных  “абдымкаў”  старэйшага 
расійскага  брата,  якога  ціка
вяць  найбольш  “смачныя” 
беларускія  прадпрыемствы  і 
далейшая  русіфікацыя  “Бело
руссии”  (менавіта  так  працяг
ваюць  называць  нашу  краіну 
палітыкі  і  журналісты  нават 
дэмакратычнага кшталту).

Між  тым,  Аляксандр  Лука
шэнка ўсё яшчэ хоча аднавіць 
ранейшыя стасункі з кіраўніц

твам  Расійскай  Федэрацыі. 
Вось што ён сказаў падчас сус
трэчы ў Мінску з Генеральным 
сакратаром  АДКБ  Мікалаем 
Бардзюжам:  “Нягледзячы  на 
тое,  што  расійскае  кіраўніц
тва  нас  пастаянна  “хапае”  за 
розныя часткі цела, мы не “за
тачыліся” на яго так, як, магчы
ма,  думаюць  некаторыя.  Мы 
цалкам  адэкватна  ацэньваем 
тое,  што  адбываецца…  Ду
маю, што гэтыя непаразуменні 
рана ці позна знікнуць. Я хачу, 
каб вы разумелі, што мы былі 
і будзем для рускага чалавека 
надзейнай  апорай,  фарпос
там, як гэта прынята гаварыць 
у Расіі”.

ПАВАРОТЫ МАГЧЫМЫЯ
З  боку  расійскага  кіраўніц

тва  падобных  заяў  пакуль 
не  чуваць,  і,  пэўна,  да  канца 
абвешчанай  прэзідэнцкай 
кампаніі ў нашай краіне яны і 
не з’явяцца. Наколькі сур’ёзна 
гэта  адаб’ецца  на  самой  кам
паніі,  пакуль  яшчэ  не  зусім 
зразумела.  Ясна  іншае:  калі  б 
апазіцыя  выставіла  на  гэтых 
выбарах адзінага кандыдата, у 
яе было б нашмат больш шан
саў перамагчы.

Праўда,  выключаць  магчы
мыя павароты і “зігзагі” падчас 
галоўнай  выбарчай  кампаніі 
апошніх пяці гадоў таксама не 
выпадае.

ВІКТАР АЛЯШКЕВІЧ

Тэма нумара

Заканчэнне.   
Пачатак на стар. 1

КАЛІ ХАПАЮЦЬ ЗА РОЗНЫЯ ЧАСТКІ ЦЕЛА

Федэрацыя прафсаюзаў 
Беларусі падтрымае на прэзі-
дэнцкіх выбарах дзеючага 
кіраўніка дзяржавы Аляксан-
дра Лукашэнку. Аб гэтым за-
явіў журналістам 15 верасня 
ў Мінску перад адкрыццём 
6 з’езда ФПБ старшыня ФПБ 
Леанід Козік.

Нагадаем, што напярэдадні 
Палата  прадстаўнікоў  Нацы
янальнага сходу аб’явіла дату 
прэзідэнцкіх  выбараў  —  19 
снежня 2010 года.

Паводле  слоў  Козіка,  яшчэ 

ў  снежні  мінулага  года  федэ
рацыя  прафсаюзаў  заявіла, 
што  падтрымае  кандыдатуру 
Лукашэнкі на прэзідэнцкіх вы
барах.  У  маі  гэтага  года  ФПБ 
аб’явіла аб гатоўнасці сабраць 
подпісы  для  вылучэння  цяпе
рашняга прэзідэнта на пасаду 
кіраўніка  дзяржавы.  Тры  дні 
назад,  па  словах  Козіка,  ФПБ 
зноў заявіла аб гэтым.

“Чаму? Я вам хачу растлума
чыць. Я ведаю гэтага чалавека 
шмат  гадоў.  Я  сам  чалавек  ад 
сахі,  ад  станка  такарнага.  Я 
бачу, як жыццё развіваецца. Я 
слухаю  тых,  хто  таксама  хоча 
вылучацца, і бачу іх рэальныя 
справы — там ніякіх рэальных 
спраў наогул няма”, — сказаў 

Козік.
“Няўжо  вы  думаеце,  што  я 

як  старшыня  ФПБ  буду  дапа
магаць  тым,  хто  проста  меле 
языком?  Я  заўсёды  скажу:  да
вайце  выступаць  за  таго  ча
лавека, які робіць канкрэтныя 
справы, адгукаецца на пытан
ні  ФПБ,  які  думае  аб  тым,  як 
зарплату  павысіць,  і  іншае”, 
—  заявіў  прафсаюзны  лідар. 
Паводле  яго  слоў,  Лукашэнка 
“ганяе  ўрад”,  але  “я  шмат  ра
зоў  гаварыў,  што  ганяць  яго 
трэба па тры разы ў год”. “Але 
не  слухае  мяне  прэзідэнт”,  — 
заключыў Козік.

Пры  гэтым  кіраўнік  ФПБ 
адзначыў,  што  федэрацыя  не 
мае  намеру  парушаць  дзею

чыя  ў  Беларусі  законы  —  усе 
прэтэндэнты  на  пасаду  прэзі
дэнта маюць роўныя правы.

Як паведаміў кіраўнік прэс
службы прэзідэнта Павел Лёг
кі,  на  сённяшні  момант  Аляк
сандр  Лукашэнка  не  рабіў 
ніякіх афіцыйных заяў аб сваім 
намеры  ўдзельнічаць  у  выба
рах.  “Калі  кіраўнік  дзяржавы 
прыме такое рашэнне, ён шы
рока аб гэтым заявіць”, — пад
крэсліў Лёгкі.

Кіраўнік  прэсслужбы 
прэзідэнта таксама паведаміў, 
што  16  верасня  чакаецца  вы
ступленне  Аляксандра  Лука
шэнкі на з’ездзе ФПБ.

АНАСТАСІЯ  
ЯНУШЭЎСКАЯ, БЕЛАПАН 

ФПБ ПАДТРЫМАЕ НА ПРЭЗІДЭНЦКІХ 
ВЫБАРАХ ВЯДОМА КАГО

“Дружба народаў” на 
ўзроўні кіраўніцтва Бела-
русі і Расіі мацнее штод-
ня. У інтэрнэце з’явіўся 
ролік, дзе сцвярджаецца, 
што прэм’ер-міністр РФ 
Уладзімір Пуцін загадаў 
рыхтаваць замах на 
жыццё свайго “закля-
тага сябра” Аляксандра 
Лукашэнкі.

Партал YouTube надзвычай 
папулярны ва ўсім свеце. Кож
ны можа зайсці на гэты рэсурс 
і  змясціць  там  сваё  відэа  ў 
разліку на тое, што яго пагляд
зяць тысячы ці нават мільёны 
карыстальнікаў інтэрнэту.

11 верасня (калі хто забыў, 
гэта гадавіна жахлівага тэрак
та ў ЗША) на YouTube з’явіўся 
сюжэт, дзе чалавек у масцы га
ворыць: “Я, бывший сотрудник 
одной из спецслужб Российс
кой  Федерации,  хочу  сделать 
достоянием  общественности 
следующее.  Председатель 
правительства  России  Путин 
хочет убить президента Бело
руссии Лукашенко”.

Ананім  сцвярджае,  што 
яму  асабіста  не  падабаецца 
Лукашэнка  ні  як  чалавек,  ні 
як  палітык.  Тым  больш  што 
кіраўнік  Беларусі  забяспеч
вае  дабрабыт  сваёй  краіны 
за кошт Расіі. Але ж “містар Х” 
супраць таго, каб забіваць Лу
кашэнку: “В Белоруссии скоро 
президентские  выборы.  Что
бы  убрать  Лукашенко,  у  нас 
есть  целый  набор  нормаль
ных средств и методов. Наши 

СМИ  могут  слепить  из  Лука
шенко какой угодно образ — 
сумасшедшего  или  больного. 
Мы  можем  поставить  его  на 
колени  экономически  —  че
рез  поставки  нефти  и  газа. 
Мы  можем  в  конце  концов 
договориться  с  Европой,  Со
единенными  Штатами.  И  это
го  достаточно  —  Лукашенко 
рухнет.  Но  мне  абсолютно  не 
приемлемы  методы  физичес
кого  устранения  президента 
Белоруссии,  которые  плани
рует  использовать  руководс
тво моей страны”.

Далей гаворыцца, што дзе
ля знішчэння Лукашэнкі нібы
та  створана  адмысловая  гру
поўка ў расійскай дзяржаўнай 
карпарацыі  “Растэхналогіі”  (!). 
Паводле ананіма, распрацава
на  некалькі  сцэнарыяў:  аўта 
ці авіякатастрофа, снайпер ды 
іншыя. Аднак у якасці галоўна
га разглядаецца тэракт падчас 
аднаго  з  масавых  мерапры

емстваў  з  удзелам  Лукашэнкі 
(напрыклад,  на  “Дажынках”), 
нягледзячы  на  тое,  што  праз 
гэта  непазбежна  загіне  вялі
кая колькасць людзей.

Беларускія праўладныя палі
толагі ўжо адгукнуліся на гэтую 
гісторыю.  Так,  кіраўнік  аднаго 
з  аналітычных  цэнтраў  Сяргей 
Мусіенка сцвярджае, што гэтая 
відэаправакацыя  інспіравана 
Крамлём.  Вось  толькі  ён  не 
тлумачыць,  навошта  расійскім 
кіраўнікам  абвінавачваць  сябе 
ў падрыхтоўцы забойства Аляк
сандра Лукашэнкі.

У  сваю  чаргу  прэсавы 
сакратар  прэм’ерміністра 
Уладзіміра  Пуціна  Дзмітрый 
Пяскоў  назваў  звесткі  пра 
падрыхтоўку  тэракта  супра
ць  першай  асобы  Беларусі 
“трызненнем”  і  “перадвыбар
най  шызафрэніяй”.  А  “вялікая 
тройка” расійскіх тэлеканалаў 
(“Першы”,  “Россия”,  НТБ)  у  мі
нулы ўікэнд вызначылася чар

говымі  антылукашэнкаўскімі 
сюжэтамі, што нібыта пасуе да 
версіі чалавека ў масцы.

Аднак  паспрабуем  усёткі 
разабрацца,  хто  можа  мець 
дачыненне  да  роліка  пра 
падрыхтоўку  замаху  на  жыц
цё Лукашэнкі.  І звернем увагу 
на  дзве  цікавыя  акалічнас
ці.  На  наступны  дзень  пасля 
з’яўлення  сюжэта  на YouTube 
аналагічную  тэму  закрануў 
Першы  канал  беларускага 
тэлебачання. 

А вось яшчэ больш цікавае 
супадзенне.  Акрамя  іншага, 
“містэр  Х”  сцвярджае,  што 
дзеля  стварэння  атмасферы 
панікі групоўка з “Растэхнало
гій” плануе зладзіць у Беларусі 
серыю  акцый  з  выкарыстан
нем  выбуховых  прылад  і  вы
краданнем  вядомых  людзей. 
І,  нарэшце,  каб  дыскрэдыта
ваць  беларускую  прадукцыю, 
расійскія  дыверсанты  збіра
юцца  заразіць  некалькі  пар
тый  харчовых  тавараў  рады
еактыўнымі рэчывамі.

А цяпер прыгадайце прэзі
дэнцкія  выбары  2006  года. 
Напярэдадні  іх  беларускія 
тэлеканалы  паказалі  відэа,  на 
якім нейкі маладзён са схава
ным тварам (!) сцвярджаў, што 
апазіцыя  планавала  атруціць 
ваду  ў  Мінску  з  дапамогай... 
здохлага пацука.

Цяпер  замест  жывелін  у 
ход  пайшлі  радыеактыўныя 
рэчывы, а замест вады — хар
човыя  тавары.  Але  па  сутнас
ці  сцэнарый  вельмі  падобны 
на  згаданы,  што  наводзіць 
на  думку:  а  ці  не  рыхтаваліся 
гэтыя  відэа  ў  адной  і  той  жа 
ўстанове?..

ВАЛЯНЦІН СЫЧ

Пяць чалавек, якія ехалі на двух мік-
рааўтобусах Mercedes-Benz Sprinter з 
беларускімі рэгістрацыйнымі нумарамі, 
загінулі сёння ўначы (01:40) у Поль-
шчы ў выніку сутыкнення з фурай на 
нацыянальнай дарозе № 8 Беласток — 
Варшава ў раёне вёскі Радулі, што за 30 
км ад Беластока.

Як  паведаміў  прэсаташэ  Генераль
нага  консульства  Беларусі  ў  Беластоку 
Аляксей Зелянко, усе людзі, якія загінулі 
і  былі  паранены  ў  аварыі,  з’яўляюцца 
грамадзянамі нашай краіны. На дадзены 
момант, паводле звестак польскай палі
цыі,  у  шпіталі  Беластока  знаходзяцца 
чацвёра пацярпелых, адзін з іх — у цяж

кім стане. Аднаго чалавека ў хуткім часе 
маюць  намер  выпісаць.  Па  інфармацыі 
генконсульства,  адзін  з  мікрааўтобусаў 
быў  зарэгістраваны  ў  Гродзенскай  воб
ласці,  другі  —  у  Мінскай.  Польскія  СМІ 
паведамляюць, што раненні ў аварыі ат
рымалі пяць чалавек, двое з якіх ад шпі
талізацыі адмовіліся.

Паводле  папярэдняй  інфармацыі,  аў
тобусы адзін за адным ехалі з Беластока ў 
напрамку Варшавы. Адзін з аўтобусаў аб
ганяў другі. У гэты момант па сустрэчнай 
паласе  рухаўся  грузавік  Volvo.  Кіроўца 
фуры паспрабаваў пазбегнуць сутыкнен

ня,  але  ўсё  ж  зачапіў  мікрааўтобус,  і  той 
зляцеў  на  левую  абочыну.  У  ім  загінула 
46гадовая беларуска. Пасля першага су
тыкнення  фура  выехала  на  сустрэчную 
паласу,  дзе  пратараніла  другі  беларускі 
бус.  У  ім  ад  сутыкнення  загінулі  чатыры 
чалавекі.

Паводле польскіх СМІ, участак дарогі, 
дзе адбылася трагедыя, мае дурную славу 
і нават пазначаны спецыяльнымі знакамі. 
Абгон на тым участку забаронены.

Паводле www.tvp.info, паліцыя пакуль 
што  ўстанавіла  толькі  адну  асобу  з  пяці 
загінулых.

5 ЖУДАСНЫХ СМЕРЦЯЎ

“ДАЖЫНКІ” ЯК ЗОНА РЫЗЫКІ

Вуснамі “Містэра Х” можна агучыць усё што заўгодна

Як  вядома,  кожны  сам 
робіць  выбар  —  курыць  або 
не  курыць.  Таму  “Тут  і  цяпер” 
паспрабавала  разабрацца,  ці 
не  парушае  міністэрскі  загад 
правы чалавека.

ВЫКЛАДЧЫКІ БУДУЦЬ 
КУРЫЦЬ У КАБІНЕТАХ?

Былы  прарэктар  Белдзяр
жуніверсітэта  кандыдат  хіміч
ных  навук  Анатоль ПАЎЛАЎ 
сам  не  курыць.  І  кажа,  што 
яму  не  падабаюцца  жанчыны 
і  дзяўчаты  з  цыгарэтамі.  Але 
пры гэтым Анатоль Васільевіч 
лічыць, што аднымі забарона
мі  і  загадамі  праблему  курэн
ня вырашыць нельга.

“У  прынцыпе,  зараз  ва  ўсім 
свеце,  нават  у  самых  дэмакра
тычных  краінах  ідзе  барацьба 
з  тытунекурэннем,  —  разва
жае Паўлаў. — Гэта тэндэнцыя 
сённяшняга  часу.  У  беларускім 
грамадстве  ўсе  пытанні  спра
буюць  адрэгуляваць  адным 
метадам  —  жорсткай  забаро
най.  Я  згодны  з  тым,  што  мож
на  забараніць  курыць  там,  дзе 
курыльшчыкі  перашкаджаюць 
іншым.  Напрыклад,  я  сам  не 
цярплю  тытунёвага  дыму  і  не 
хачу,  каб  на  мяне  дымілі.  Мне 
непрыемна,  калі  нехта  курыць 
на  дзіцячых  пляцоўках.  Але  я 
разумею,  што  некаторым  цяж
ка ў адзін момант адмовіцца ад 
гэтай звычкі. Значыць, павінны 

быць абсталяваны адпаведныя 
месцы для курэння. Ведаю, што 
ў  некаторых  ВНУ  яны  былі,  а 
цяпер, відаць, давядзецца іх дэ
манціраваць,  бо  ёсць  адпавед
ны загад. Я лічу гэта глупствам.

Ёсць  іншы  красамоўны 
прыклад.  Як  вядома,  у  нас 
даволі  вялікія  штрафы  для 
тых,  хто  парушае  правілы  да
рожнага  руху.  Але  што,  гэтыя 
сумы некага спыняюць? Не, як 
ліхачылі,  так  і  ліхачаць.  У  нас 
не вельмі выхаванае грамадс
тва.  Так  і  тут:  хто  курыў,  той, 
на мой погляд, і будзе курыць. 
Тым  больш,  калі  не  памыля
юся,  у  загадзе  не  прапісаны 
канкрэтныя  меры  ўздзеяння 
на тых, хто ўсё ж такі дыміць у 
“зоне, свабоднай ад курэння”.

Цяпер  прарэктараў  ВНУ  і 
іншых  адказных  асоб  прыму
сяць  рабіць  справаздачы,  і 
кожны  будзе  шукаць  выйсце. 
Але гэта будзе звычайная кам
панейшчына.

Барацьба  з  тытунекурэн
нем павінна не быць паказаль
най.  Яна  павінна  весціся  на 
высокім  дзяржаўным  узроўні, 
з  прыцягненнем  сродкаў  ма
савай  інфармацыі,  і  пачынаць 
яе  трэба  не  са  студэнтаў,  а  з 
малых  дзяцей.  Наскокам  гэ
тую праблему не вырашыць.

У  часы  майго  прарэктарс
тва  таксама  выдавалі  ўсяля
кія  загады  на  тэму  курэння.  І 
што? Тады забаранялі курыць 
у  кабінетах.  Дык  некаторыя 
выкладчыкі,  якія  не  маглі  ад

мовіцца  ад  цыгарэты,  проста 
зачынялі  свой  кабінет,  адчы
нялі  акно  і  спакойна  курылі.  І 
хто лавіў? Так і зараз. Калі ра
ней  выкладчык  мог  пайсці  ў 
курылку і спакойна пакурыць, 
то  цяпер  ён  будзе  вымушаны 
хавацца  ў  кабінеце.  Каму  гэта 
трэба? І хто будзе кантралява
ць такіх выкладчыкаў? Рэктар? 
А калі ён таксама курыць?”

УМЯШАННЕ Ў ПРЫВАТНАЕ 
ЖЫЦЦЁ?

Вядомы  юрыст,  правааба
ронца і былы суддзя Гары ПА-
ГАНЯЙЛА  апошні  раз  курыў 
больш за сорак гадоў таму.

“Я рос у дзіцячым доме, і па
чынаючы прыкладна з 23 кла
са мы збіралі акуркі для сваіх 
старэйшых сяброў, а тыя кру
цілі  з  іх  цыгаркі,  —  узгадвае 
Гары Пятровіч. — Канешне, мы 
прасілі ў іх “зацягнуцца”. Я па
чаў курыць у раннім дзіцячым 
узросце  і  рабіў  гэта  амаль  да 
19  гадоў.  Але  недзе  ў  16  год 
я  рэзка  абмежаваў  колькасць 
цыгарэт,  бо  актыўна  заняўся 
прафесійным  спортам.  Але, 
шчыра  кажучы,  пакурваў.  На
прыклад,  калі  ў  нейкай  кам
паніі  быў,  дзе  курылі,  альбо 
калі  настрой  быў  трывожны. 
Перад арміяй, каб канчаткова 
кінуць  курыць,  я  набыў  два 
пачкі  цыгарэт  і  накурыўся  да 
таго,  што  мяне  стала  рваць. 
Пасля  гэтага  не  выкурыў  ні 
адной цыгарэты. І не куру ўжо 
больш за 40 гадоў. Кінуў раз  і 

назаўсёды”.
Гары  Паганяйла  лічыць, 

што загад Міністэрства адука
цыі  мае  чыста  маральны  ха
рактар.

“Такія  загады  ў  першую 
чаргу павінны быць скіраваны 
на тое, каб не курылі ў памяш
каннях  навучальных  устаноў, 
—  выказвае  сваё  меркаванне 
юрыст.  —  А  на  свежым  па
ветры  людзі  могуць  курыць. 
Валявымі  рашэннямі,  загада
мі  прымушаць  людзей  не  ку
рыць  —  гэта  ўжо  ўмяшанне 
ў  прыватнае  жыццё.  Чалавек 
сам вырашае, што рабіць. Таму 
ўмяшанне  высокіх  чыноўні
каў  у  гэтую  сферу  ўжо  ёсць 
парушэнне  правоў  чалавека. 
Курэнне  —  гэта  звычка.  Яе 
нельга адмяніць ці ліквідаваць 
адміністрацыйным шляхам. На 
мой  погляд,  гэты  загад  можна 
абскарджваць, бо, па сутнасці, 
ён  з'яўляецца  неканстытуцый
ным: само курэнне не забаро
нена  і  не  з'яўляецца  грамадс
кім правапарушэннем.

Я  згодны  з  тым,  што  мож
на забараніць курыць у кафэ 
і рэстаранах, шпіталях, іншых 
лячэбных  установах,  наву
чальных  установах,  але  на 
свежым паветры — не. Тэры
торыя  вакол  ВНУ,  сапраўды, 
ахоўваецца,  адміністрацыя 
падтрымлівае на ёй парадак, 
але  пытанні  курэння  на  па
ветры  не  павінны  так  жорс
тка рэгламентавацца”.

МАРЫНА МІТ

ЦІ ВЫКЛЮЧАЦЬ З УНІВЕРСІТЭТА 
Не так даўно быў абнародава-
ны загад Міністэрства адука-
цыі Беларусі “Аб арганізацыі 
работы па прафілактыцы 
тытунекурэння ва ўстановах 
адукацыі”. Згодна з даку-
ментам, цяпер усе ўстановы 
адукацыі і сумежныя з імі 
тэрыторыі аб’яўлены “зонамі, 
свабоднымі ад курэння”.

ЗА ЦЫГАРЭТУ Як  напісана  ў  загадзе,  у 
сувязі  з  тым,  што  ўстановы 
адукацыі  і  сумежныя  з  імі 
тэрыторыі  аб’яўлены  “зона
мі,  свабоднымі  ад  курэння”, 
неабходна  “ўнесці  змены 
ў  правілы  ўнутранага  рас
парадку  і  іншыя  прававыя 
дакументы,  якія  рэгулююць 
іх  дзейнасць;  практыкаваць 
дзяжурствы  маладзёжных 
атрадаў  аховы  правапарад
ку,  добраахвотных  грамадс
кіх  дружын,  патрулёў  з  ліку 
педагагічных работнікаў і ба
цькоў на тэрыторыях, сумеж
ных  з  установамі  адукацыі; 
забяспечыць  правядзенне 
комплексу  прафілактычных 
і  прапагандысцкіх  мерапры
емстваў  у  рамках  штогадо
вай  рэспубліканскай  акцыі 
“Беларусь супраць тытуню”. 

 АФЫЦЫЙНА

На  сайце  Беларускага 
дзяржаўнага  ўніверсітэта 
інфарматыкі  і  радыёэлект
ронікі ўжо вісіць аб’ява “для 
студэнтаў,  выкладчыкаў  і 
супрацоўнікаў”:  “Курэнне  ў 
навучальных  карпусах,  на 
ганку  навучальных  карпу
соў  і  сумежнай  тэрыторыі 
ўніверсітэта (да 50 м ад наву
чальных  карпусоў)  ЗАБАРО
НЕНА!”

 ДАРЭЧЫ

МАГІЛЁЎШЧЫНА

БОЛЬШ ЯК 100 
КАТЭДЖАЎ ЗАСТАЮЦЦА 
НЕЗАСЕЛЕНЫМІ

На  Магілёўшчыне  ў  агра
гарадках  сямнаццаці  раёнаў 
пустуюць новазбудаваныя ка
тэджы.  І  жадаючых  пасяліцца 
ў  гэтых  “кутах”  шукаюць  не 
адзін год. Чаму?

У  Дрыбінскім  раёне  летась 
незаселеных  дамоў  было 
трыццаць  шэсць.  Раён  лід
зіраваў  па  гэтым  паказчыку  ў 
рэгіёне.  Некаторыя  з  новабу
доўляў  застаюцца  без  гаспа
дароў ужо больш як тры гады.

Прыклады  няякаснага  бу
даўніцтва ёсць і ў суседнім, так 
званым  узорным  Шклоўскім 
раёне.  Скардзіцца  жыхарка 
вёскі  Славені,  дый  не  абыка
му,  а  старшыні  аблвыканкама 
Пятру Рудніку.

“Далі  сыну  ключы  ад  дома. 
Дом  да  канца  не  зроблены, 
але просяць, каб мы падпісалі 
дакументы,  што  ён  прыняты. 
Ад  веранды  пайшла  трэшчы
на. Няма вады, святла, каналі
зацыі.  Выкапаны  яміны,  таму 
пад’ехаць  немагчыма.  Што 
нам  рабіць?  Падкажыце,  калі 
ласка”.

Дом  сына  скаржніцы  дабу
давалі, вінаватых пакаралі. Як 
прызналі будаўнікі, катэдж уз
водзіўся  на  непадрыхтаванай 
вільготнай глебе. Ці прастаіць 
ён  два  гарантыйныя  гады, 
прадказаць  ніхто  не  бярэцца. 
На  Магілёўшчыне  налічваец
ца 118 аграгарадкоў. Да канца 
2010  года  іх  стане  на  пятнац
цаць  больш.  Каго  там  паселя
ць — вось пытанне.

БЕРАСЦЕЙШЧЫНА

ПАДФАРБАВАЛІ,  
СТВАРЫЛІ ВЫГЛЯД…

За  апошнія  пяць  гадоў  190 
вёсак  Берасцейшчыны  атры
малі статус аграгарадкоў. Згод
на  з  дзяржаўнай  праграмай,  у 
такіх паселішчах павінны быць 
створаны максімальна набліжа
ныя да гарадскіх умовы жыцця. 
Дзеля  гэтага  неабходна  было 
зрабіць  рамонт  школ,  культур
ных  устаноў,  пабудаваць  кам
фортнае  жыллё.  Аднак  жыццё 
вяскоўцаў лепшым не стала.

Вёска  Хадакі  Івацэвіцкага 
раёна  ператварылася  ў  аг

рагарадок  амаль  тры  гады 
назад. Будаўнікі ўзвялі тут шэ
раг  прыватных  дамоў,  адра
мантавалі  Дом  культуры.  Тым 
не  менш  мясцовая  жыхарка 
кажа,  што  насамрэч  рэальны 
выгляд  вёскі  не  адпавядае  яе 
новаму статусу. Быў праведзе
ны толькі касметычны рамонт. 
Зараз ад яго, можна сказаць, і 
следу не засталося.

“Я  б  не  сказала,  што  ў  нас 
аграгарадок.  Парадак  больш
менш наведзены толькі ў цэн
тры  вёскі,  а  на  іншых  вуліцах 
ніякія работы не праводзіліся. 
Толькі  збольшага  падфарба
валі,  падбялілі.  Увогуле,  ства
рылі выгляд ды змянілі шыль
ду”, — кажа жанчына.

Два  гады  назад  яна  атрыма
ла  дом,  пабудаваны  згодна  з 
дзяржаўнай праграмай. Тым не 
менш  апошнія  два  гады  сям’я, 
па  словах  жанчыны,  мусіць 
жыць  ва  ўмовах  рамонту:  “У 
доме  ўсюды  трэшчыны,  з  усіх 
бакоў сыплецца. Столь, падлога 
— усё проста ў жахлівым стане. 
Будаўнікі  працавалі  абыяк.  Не
дапрацовак надта шмат. Акрамя 
таго, хлеў амаль увесь давялося 
перарабляць. У нас няма аніякіх 
умоў для камфортнага жыцця”.

ГАРАДЗЕНШЧЫНА

“ЗВОНКУ ПАФАРБАВАНА, 
А ЎНУТРЫ ЎСЁ ПА-
САВЕЦКУ…”

Шмат  хто  з  жыхароў  Га
радзеншчыны, якія атрымалі 

кватэры  ў  аграгарадках, 
скардзяцца,  што  дамы  не
дасканалыя,  а  блізу  іх  няма 
аб’ектаў сацкультбыту.

Першае, з чым я сутыкнуў
ся, завёўшы размову з гаспа
даром дома ў навюткім агра
гарадку  ў  Слонімскім  раёне, 
—  тое,  што  суразмоўца  пап
расіў  не  называць  ягонага 
прозвішча.  Дом  яму  не  на
лежыць, таму ў любы момант 
яго могуць выселіць.

Спадар  ніяк  не  можа  ўця
міць,  чаму  так  непрадума
на  будуюцца  новыя  дамы, 
на  якія  ідзе  нямала  срод
каў.  Асабліва  ён  наракае  на 
ацяпленне,  а  дакладней,  на 
беларускія  катлы.  Яны  неэ
канамічныя, і за месяц за газ 
даводзіцца  плаціць  па  150 
тысяч.

“Факт, што пры пэўным на
прамку  ветру  агонь  у  гэтых 
катлах  гасне.  Яны  не  могуць 
працаваць,  немагчыма  абаг
рэць  хату  ў  такі  дзень.  Да
водзіцца  чакаць,  калі  вецер 
зменіцца”.

Мужчына  кажа,  што  ўжо 
не  аднойчы  яму  даводзілася 
выпраўляць  у  новым  доме 
розныя  недаробкі.  Тое  ж  са
мае і ў ягоных суседзяў.

“У  адным  пакоі  ўжо  другі 
раз  цалкам  пераклейваю 
шпалеры,  бо  яны  адклейва
юцца  зза  сырасці.  Дый  нао
гул  шмат  розных  недаробак. 
А замкі, што ў дзвярах? Нават 
не  ведаю,  дзе  такія  і    выраб

ляюць: пару разоў націснеш, 
і яны выскокваюць. А некаму 
і падлогу даводзіцца мяняць, 
бо сырую дошку паклалі, і яе 
пакруціла…”.

ВІЦЕБШЧЫНА

“У “АСАБНЯКАХ” СЕЛЯЦЦА 
ТЫЯ, ХТО ЛЕДЗЬ АДОЛЕЎ  
8 КЛАСАЎ АБО ПРАЗ П’ЯНКУ 
СПАЛІЎ СВАЮ ХАТУ”

На  Віцебшчыне  павялічва
ецца колькасць скаргаў ад гас
падароў  жытла  ў  аграгарад
ках.  Шмат  кватэр  застаюцца 
пустымі.

Датэлефанавацца  да  Аляк
сандра  Шчамлёва,  які  жыве 
ў  аграгарадку  Амбросавічы 
Шумілінскага  раёна,  удалося 
з  вялікімі  цяжкасцямі:  з  таго 
часу, як вёска “павысіла” свой 
статус,  мінула  паўтара  года; 
тэлефонную  станцыю  нібыта 
адрамантавалі, а якасць сувязі 
як была, так  і  засталася дрэн
най. 

“АТС  рамантавалі,  аднак 
усё  зноў  паўтарылася.  Вось 
табе  і  паказуха!  Людзі  скар
дзяцца.  Дамы  ў  нас  старыя, 
так  што  па  дватры  дні  сяд
зім  без  вады  —  прарывае 
амаль  кожны  дзень.  Толькі 
фасады  пафарбавалі,  дзір
кі  заляпілі,  а  водаправод 
увесь  згніў.  Рамы  не  мянялі, 
капітальны рамонт у  нашых 
“двухпавярхоўках” не рабілі, 
а іх тут раз, два, тры… шэсць 
штук  такіх!”  —  кажа  спадар 
Шчамлёў.

Аляксандр  Шчамлёў  кажа, 
што ўмовы жыцця з наданнем 
Амбросавічам  статусу  аграга
радка  не  надта  палепшыліся. 
Удалося  толькі  газ  правесці 
танней  —  менавіта  за  гэта 
змагаліся  вяскоўцы,  патрабу
ючы  стварыць  аграгарадок. 
Што да астатняга, то надзеі на 
тое,  што  ў  аграгарадкі  ўдасца 
прывабіць  спецыялістаў  ды 
ўзняць  сельскую  гаспадарку 
на  Шуміліншчыне,  не  апраў
даліся. У “асабняках”  (так спа
дар Шчамлёў называе новапа
будаваныя  катэджы)  ніхто  не 
жыве:

“Дватры  так  і  стаяць  пус
тыя.  Думалі,  спецыялістаў 
прывабяць,  якія  будуць  “па
дымаць  сяло”,  аднак  надзеі 
кіраўніцтва не спраўдзіліся”.

РАДЫЁ СВАБОДА

АГРАГАРАДКІ СТАЛІ НЕПАТРЭБНЫМІ?
Сёлета ў Беларусі павінна быць завершана рэалізацыя 
дзяржаўнай праграмы адраджэння і развіцця вёскі, 
што пачалася ў 2005 годзе. Улады планавалі збудава-
ць у рэгіёнах 1581 аграгарадок. Аграгарадкі з’явіліся, 
але многія з іх зусім не вабяць новых насельнікаў.

Аграгарадкі толькі знешне выглядаюць вельмі прывабліва

З жыцця рэгіёнаў

...Дзьве невялічкія 
вёсачкі ў Чэрыкаўскім 
раёне - Мірагошч і 
Горкі - знаходзяцца 
зусім побач. 

АБ ПРЫГОЖЫМ УЖО НЕ 
ДУМАЕЦЦА

Мірагошч  налічвае  зараз 
200 з нечым двароў і знаход
зіцца, так бы мовіць, у больш 
выгодным  становішчы,  бо 
месціцца  на  поўдні  ручая. 
А  ў  вёсцы  Горкі  на  сёняшні 
дзень маецца толькі каля 80 
сядзібаў.  У  вёсцы  Горкі  да 
нядаўняга  часу  месцілася  і 
школавасьмігодка (хаця на
зывалася  яна  Мірагошчанс
кай).  Гэтым  летам  мне  паш
часціла  выбрацца  сюды  на 
рыбалку. Трэба сказаць, што 
я  здавён  ведаю  і  здавён  аб
любаваў  гэтыя  найпрыгажэ
йшыя мясціны для мэты пат
рымаць тут, на беразе Сожа, 
вуду  ў  руках,  а  таксама  і  на
ват  найперш  –  зрабіць  пры
гожыя фотаздымкі тутэйшых 
краявідаў. 

Непадалёк  ад  мяне  пад 
наглядам пастуха пасвіўся не
вялікі статак кароў. Я налічыў 
іх  7,  а,  здаецца,  зусім  яшчэ 
нядаўна  кароў  тут  па  беразе 
Сожы  бадзялася  процьма. 
Вось я і звярнуўся да пастуха 
з  тым,  каб  зверыць  нашы  ўс
паміны. Разгаварыліся... 

І  вось  што  паведаў  мне 
наглядчык  за  сціплым  стат
кам.  Сапраўды,  у  ранейшыя 
часы,  не  такія  ўжо  і  далёкія 
–  у  сярэдзіне  90х  гадоў  –  у 
жыхароў  вёсак  Горкі  і  Міра
гошч  мелася  аж  3  вялікія 
статкі  кароў,  з  некалькіх 
дзясяткаў  галоў.  Ніводнае 
падвор’е  немагчыма  было 
сабе  ўявіць  без  жывёлін.  А 
вось  паступова  дайшло  да 
таго,  што  абедзьве  вёскі 
трымаюць  разам  менш  ад
наго  дзясятка  кароў.  “Нявы
гадна!” – такім быў каментар 
пастуха.  Няма  селяніну  ця
пер  ніякага  сэнсу  трымаць 
жывёліну,  маўляў,  працы  з 
ёй шмат, а на выхадзе – дуля 
(даруйце,  але  гэта  цытата  – 
аўт.).

Дзяржава  купляе  мала
ко  ў  насельніцтва  па  нізкім 

кошце. Малыя гэтыя “капей
чыны”  і  то  аддае  не  адразу. 
Раней  за  малако,  тлушчасць 
якога  была  большай  за  3 
адсоткі,  плацілі  ўдвая  (літр 
ішоў  за  два).  Цяпер  такога 
няма. Ды шмат яшчэ якіх не
дарэчнасцяў... 

БАЯЦЦА НАВАТ 
НАЗЫВАЦЬ СВАЁ ІМЯ

Сам жа пастух, дзядька на 
пенсіі,  атрымлівае  за  працу 
у  летні  перыяд  (ад  раніцы 
да цямна) самае большае да 
паўмільёны  рублёў,  а  ў  ас
татні час года – усяго да 300 
тысячаў... 

І  нарэшце,  мой  суразмоў
ца – не паверыце – пабаяўся 
назваць сваё імя. Так і сказаў, 
маўляў,  знаеш  што  дзядзька 
(гэта  –  мне),  не  знаю  хто  ты 
ды  што,  а  потым  тут  ад  на
чальства  непрыемнасцяў  не 
абярэшся... Гэта ж нада, і ў да 
аддаленай  вёскі  дакацілася 
гэтая  боязнь  сказаць  услых 
шчырае слова! 

А  днямі  размаўляў  я  з 
жыхаром  чэрыкаўскай  вёскі 
Ржавец.  Сябе  таксама  не  на
зваў, але падзяліўся тым, што 
сытуацыя  дрэнная  “па  ўсіх 
сельскіх  напрамках”.  І  пры
вёў такі свежы прыклад: дня
мі  ягоным  аднавяскоўцам 
вярнулі  малако,  не  запла
ціўшы.  Па  прычыне  нізкай 
тлушчасці.  Дык  чаго  ж,  калі 
збіралі малако па падворках, 
не замерылі тую тлушчасць... 
і  што  зараз  рабіць  з  гэтым 
вернутым малаком?! 

Відаць,  такое  стаўленне 
да,  у  прыватнасці,  вясковых 
людзей  і  іхных  гаспадарчых 
клопатаў  і  ёсць  тым  “рынка
вым  сацыялізмам”,  ад  пабу
довы  якога  краіна  яшчэ  не 
адмовілася (што да мяне, то я 
пра  змену  курса  не  чуў).  Ад

нак мне вось прыйшло на ро
зум  іншае  вызначэнне  такіх 
дзяржаўных  паводзінаў  (яны 
пануюць не толькі на вёсцы) 
– мазаічная эканоміка. Не, ну 
праўда ж!..

З ІМПЭТАМ  
ВЯЛІКІЯ ПРАБЛЕМЫ

Ніхто ўжо, на жаль, не вер
не  сялянам  імпэту  трымаць 
уласных  кароў.  А  тым больш 
–  узяць  у  прыватнае  гаспа
дарэнне  зямлю.  Бо  і  саміх 
сялянаў  хутка  не  застанецца 
па вёсках. 

Як  гэта  відавочна,  на 
жаль,  на  прыкладзе  маіх 
улюблёных  Мірагошчах  і 
Горках  – калісьці такіх на
селеных, такіх вялікіх, такіх 
гаспадарлівых...  То  можа 
і  нам,  хто  хоча  вяртання 
краіны  ў  паўсюдную  нар
мальнасць,  скарыстацца 
для  гэтага  тымі  ж  выбара
мі?! 

СЯМЁН ПАНІЗОЎЦАЎ

ЦІ ЗАХАВАЕЦЦА ВЁСКА

Эканаміст-менэджэр Андрэй Юркоў:
—  Праблемам  вёскі,  якія  пададзены  аўтарам  “замалёўкі  з 

натуры”, ужо больш як... 90 гадоў. Ад рэвалюцыі, Вялікай Кас
трычніцкай.  А  таму  людзі  нашы  на  вёсцы  ў  большасці  сваёй 
даўно звыкліся са сваім гаротным станам  і не ўяўляюць, што 
жыццё  тут  можа  змяніцца  да  лепшага.  Ад  часоў  гвалтоўнай 
бальшавіцкай  калектывізацыі  людзі  ў  пошуках  лешпай  долі 
ўцякаюць з вёскі ў гарады, і працэс гэты ўлада не магла спыніць 
раней, як не ў стане зрабіць гэта і сёння. Ні селектарнымі нара
дамі, ні аграгарадкамі.

Ды, бадай, гэта і непатрэбна, бо з пункта гледжання экана
мічнай  навукі  ў  буйных  паселішчах  людзі  лепш  камунікуюць, 
хутчэй канцэнтруюць капіталы і, адпаведна, працуюць больш 
эфектыўна. На жаль, сённяшняя, хаця і вясковая, пасутнасці, 
улада, кепска гэта разумее. Для яе захаванне вёскі ў старым, 
патрыярхальным  стане  падаецца  ледзь  ці  не  місіяй  жыцця. 
Таму якінебудзь чын ад “вертыкалі” і пускае слязу замілаван
ня,  калі  бачыць  з  вакна  службовай  іншамаркі  (ці  верталёта) 
раскіданыя шырокія палеткі, грукаючыя па іх трактары, статкі 
буйной жывёлы ўздоўж рачулак пад наглядам зухаватых пасту
хоў... Але каб пасяліць самога гэтага начальніка ў цяперашнюю 
аграхатку  са  сценамі,  якія  прамярзаюць  узімку  ад  падлогі  да 
столі,  і пасадзіць яго на заробак у 300—500 тысяч рублёў, то 
слёзы ў яго з вачэй паліліся б сапраўдныя.

Гадоў  сем  назад,  як  толькі  было  абвешчана  аб  планах  па 
адраджэнні вёскі, я зразумеў, што нас чакаюць цяжкія часы. Бо 
бяздумна выкінутыя на вёску грошы заўтра аголяць (ці не на
дышоў ужо гэты час?) нашы сапраўдныя праблемы: адукацыю, 
мадэрнізацыю эканомікі, медыцыну...

А вось даць добрую (высокааплачвальную) працу на вёсцы 
той колькасці работнікаў, якіх мы маем тут сёння, ужо нерэаль
на. Заканамерны рост прадукцыйнасці працы — за кошт но
вых машын і іншых тэхнічных прылад — яшчэ зменшыць коль
касць працоўных месцаў. Беспрацоўе тут восьвось выбухне.

 КАМЕНТАРЫЙ

 З каровамі ў сенняшніх вёсках не надта сябруюць

на гэты нумар вы можаце адправіць СМС з просьбай  

аформіць падпіску “Тут і цяпер” на свой адрас

падпіска на газету “Тут і цяпер” - БЯСПЛАТНАЯ

Судзілі  сектантаў  (так  тады 
называлі  ды  і  цяпер  часам  у 
нас  называюць  пратэстантаў) 
—  за  тое,  што  тыя  выхоўвалі 
дзяцей  у  рэлігійным  духу.  З 
аднаго са сведак  (10гадовага 
хлопчыка) спрабавалі зрабіць, 
так бы мовіць, новага Паўліка 
Марозава. Патрабавалі ад яго 
паказанняў  супраць  бацькоў. 
(Між іншым, допыт праходзіў у 
іх адсутнасць і без іх згоды, на
суперак закону.) Але хлопчык 
трымаўся  мужна  і  з  пачуццём 
годнасці.  Адзін  з  народных 
засядацеляў пытаўся ў яго: “Ці 
ведаеш  ты,  хто  такі  Чапаеў?” 
або  “Ці  чытаў  ты  штонебудзь 
пра  Леніна?”  Гэта  сёння  па
добныя  пытанні  могуць  вы
клікаць  усмешку,  а  тады  “сек
тантам”  пагражалі  рэальныя 
тэрміны  зняволення  за  “раз
бэшчванне юных душ”.

Гэта  адзін  з  эпізодаў  даку
ментальнага фільма беларуска
га аўтара Аляксея Шэіна “Заба
ронены  Хрыстос”,  уключанага 
ў праграму VI міжнароднага ка
таліцкага кінафестывалю хрыс
ціянскіх  фільмаў  “Магніфікат”. 
Стваральнікі  карціны  правялі 
вялікую работу: ім удалося, на
прыклад,  знайсці  ўдзельнікаў 
таго  даўняга  працэсу.  Аднак  з 

праграмы  фестывалю  стужка 
была знята...

Сёлетні кінафорум пачаўся 
як ніколі ўрачыста — імшой у 
катэдральным  саборы  святой 
Марыі ў Мінску. Яго ўдзельні
каў асабіста вітаў і благаславіў 
арцыбіскуп  Тадэвуш  Кандру
севіч. Потым быў прагляд кіна
фільмаў у касцёле святых Сы
мона  і  Алены.  А  ў  наступныя 
дні  “Магніфікат”  прадоўжыў 
працу  там,  дзе  праходзіў  усе 
апошнія шэсць гадоў, — у рай
цэнтры Глыбокае.

Ніколі  раней  на  фестывалі 
не  было  выпадкаў  цэнзуры, 
а  тут  камітэт  па  справах  рэ
лігій  (між  іншым,  яго  старшы
ня  прысутнічаў  сярод  іншых 
афіцыйных  асоб  на  адкрыцці) 
убачыў у фільме “Забаронены 
Хрыстос”  нешта  такое,  што, 
нібыта,  пярэчыць  заканадаўс

тву  Рэспублікі  Беларусь.  Нія
кіх  тлумачэнняў  не  было,  як  і 
афіцыйнай  забароны.  Проста 
арганізатараў  —  вядомага  кі
нарэжысёрадакументаліста 
Юрыя Гарулёва ды яго сяброў 
—  паставілі  перад  выбарам: 
альбо  здымайце,  альбо...  Лёс 
унікальнага і аўтарытэтнага кі
нафестывалю, які з кожным го
дам  збірае  ўсё  новых  і  новых 
удзельнікаў  з  самых  розных 
краін свету, пад пагрозай.

Удзельнікі  кінафоруму,  у 
тым  ліку  стваральнікі  фільма, 
якія  прыехалі  ў  Глыбокае,  ні
чога  не  ведаючы,  перажылі 
шок.  Сябры  журы,  якія  змаглі 
паглядзець  фільмы  праграмы 
папярэдне, так і не зразумелі: 
які  “крымінал”  убачылі  ўлады 
ў  стужцы  “Забаронены  Хрыс
тос?” Мо ў тым, што аўтар філь
ма належыць да незарэгістра

ванага аб’яднання Беларуская 
хрысціянская  дэмакратыя?  Ці 
ў  тым,  што  пратэстанцкая  рэ
лігія афіцыйна не адносіцца да 
традыцыйных  канфесій  Бела
русі? Або ў тым, што ў фільме 
прыводзяцца шматлікія факты 
пераследу  пратэстантаў  пры 
савецкай уладзе? 

Фільм  “Экзарх  Фёдараў” 
(прыз  журы  за  рэжысуру) 
распавядае  пра  пакутніцкі 
лёс  святара  грэкакаталіцкай 
царквы  ў  Расіі,  які  быў  пасля
доўнікам вядомага кардынала 
Шапціцкага  ў  Заходняй  Украі
не.  Фёдараў  і  яшчэ  некалькі 
святароўуніятаў былі асуджа
ны  ў  Маскве  на  пачатку  30х 
гадоў  нібыта  за  ўдзел  у  анты
савецкай  змове.  На  працэсе 
ён казаў, што не можа ахвяра
ваць уласным сумленнем, каб 
супрацоўнічаць  з  савецкай 
уладай.  На  гэта  суддзя  заявіў: 
“Нам  няма  справы  да  вашага 
сумлення!”  Святар  загінуў  на 
Салаўках.

Паводле рэжысёра Аляксан
да Купрына, ні на адным тэлека
нале  ў  Расіі  ён  пакуль  не  змог 
паказаць  свой  фільм,  бо  РПЦ 
ставіцца  да  грэкакаталікоў, 
мякка кажучы, насцярожана.

Гранпры  “Магніфіка
та2010”  атрымаў  італьянскі 
фільм “Дзённік горнага свята
ра”.  Лепшым  фільмам  фесты
валю  журы  прызнала  грузін
скую  стужку  “Прыстанішча” 
—  пра  лёс  самотных  людзей, 
якія  дажываюць  свой  век  у 
доме  састарэлых.  Абодва 
фільмы  заслугоўваюць  асоб
най  размовы,  але  пра  гэта  — 
калінебудзь іншым разам.

МАКСІМ ПЕШКА

Сорак гадоў таму са-
вецкая ўлада зладзіла 
паказальны працэс над 
баптыстамі-раскольніка-
мі з вёскі Бародзічы, што 
на Зэльвеншчыне. Хоць 
працэс быў фармальна 
адкрытым, залу запаўня-
лі спрэс камсамольцы ды 
супрацоўнікі КДБ.

Забароны ў мастацтве вельмі рэдка ідуць яму на карысць

ХРЫСТОС ІЗНОЎ ЗАБАРОНЕНЫ?
Нататкі з кінафестывалю “Магніфікат-2010”


